ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
    N -      Ն
ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻՆ ՀԱՄԱՊԱՏԱՍԽԱՆՈՒԹՅՈՒՆԸ ՀԱՎԱՍՏՈՂ ՀԱՄԱՊԱՏԱՍԽԱՆՈՒԹՅԱՆ ԱԶԳԱՅԻՆ ՆՇԱՆԻ ՆՄՈՒՇԸ (ՆԿԱՐԱԳԻՐԸ), ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ 9-Ի ԹԻՎ 1281-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով «Տեխնիկական կանոնակարգման մասին» Հայաստանի Հանրապետության օրենքի հոդված 25-ի 1-ին մասը` Հայաստանի Հանրապետության կառավարությունը որոշում է`

1. Հաստատել`

1) Տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի կիրառման կարգը` համաձայն N 1 հավելվածի:

2) Տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի նմուշը (նկարագիրը)` համաձայն N 2 հավելվածի:

2. Ուժը կորցրած ճանաչել Հայաստանի Հանրապետության կառավարության 2004 թվականի սեպտեմբերի 9-ի «Համապատասխանության ազգային նշանի պատկերը, դրան ներկայացվող տեխնիկական պահանջները և կիրառման կարգը հաստատելու մասին» թիվ 1281-Ն որոշումը:

3. Սույն որոշումն ուժի մեջ է մտնում պաշտոնական հրապարակումից 12 ամիս հետո:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ 

                                                                                  Հավելված N 1

ՀՀ կառավարության 2013 թվականի
……… …-ի N ….. –Ն որոշման
ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻՆ ՀԱՄԱՊԱՏԱՍԽԱՆՈՒԹՅՈՒՆԸ ՀԱՎԱՍՏՈՂ ՀԱՄԱՊԱՏԱՍԽԱՆՈՒԹՅԱՆ ԱԶԳԱՅԻՆ ՆՇԱՆԻ ԿԻՐԱՌՄԱՆ ԿԱՐԳԸ
1. Սույն կարգով կարգավորվում են համապատասխանության ազգային նշանի (այսուհետ` համապատասխանության նշան) կիրառման հետ կապված հարաբերությունները: 

2. Սույն կարգում օգտագործվող հասկացություններն ունեն այն իմաստը, որը սահմանված է «Տեխնիկական կանոնակարգման մասին» Հայաստանի Հանրապետության օրենքի 2-րդ հոդվածում:
3. Համապատասխանության նշանը կիրառվում է կանոնակարգվող ոլորտում արտադրանքի (այսուհետ` արտադրանք) համար, և ցույց է տալիս, որ արտադրանք արտադրողը կամ Հայաստանի Հանրապետությունում  գտնվող նրա լիազոր ներկայացուցիչը, գործող տեխնիկական կանոնակարգերի բոլոր պահանջներով համոզվել է արտադրանքի համապատասխանության մեջ` տվյալ արտադրանքը ենթարկելով  համապատասխան տեխնիկական կանոնակարգերով նախատեսված համապատասխանության գնահատման ընթացակարգերին:
4. Այն արտադրանքի համար, որի վրա տարածվում են համապատասխանության նշանի կիրառում նախատեսող մի քանի տեխնիկական կանոնակարգեր,  տվյալ նշանով մակնշումը  ցույց է տալիս տվյալ արտադրանքի` բոլոր կիրառելի տեխնիկական կանոնակարգերի պահանջների համապատասխանությունը:

5. Կանոնակարգվող ոլորտի այն արտադրանքը, որի տեխնիկական կանոնակարգը նախատեսում է  համապատասխանության նշանի կիրառում, պետք է մակնշվի համապատասխանության նշանով: 

6. Համապատասխանության նշանը դրոշմվում է տեխնոլոգիական ցանկացած եղանակով, որն ապահովում է արտադրանքի շահագործման ողջ ընթացքում պատկերի ամբողջականությունը, հստակությունն ու վերջինիս ջնջվելու/մաքրվելու հնարավորության բացառումը:

7. Տեխնիկական կանոնակարգով սահմանված համապատասխանության նշանը կիրառվում է տվյալ տեխնիկական կանոնակարգի պահանջներին համապատասխանող և դրա օբյեկտ հանդիսացող ողջ արտադրանքի համար: Տեխնիկական կանոնակարգման օբյեկտ հանդիսացող արտադրանքի դեպքում համապատասխանության գնահատման նշանակված մարմինը համապատասխանության նշանը տրամադրելիս կցում է այդ մարմնի համար նախատեսված նույնականացման կոդը: 

8. Հայաստանի Հանրապետությունում համապատասխանությունը հավաստող համապատասխանության նշանը կարող է կիրառել միայն արտադրողը կամ Հայաստանի Հանրապետությունում նրա լիազոր ներկայացուցիչը: 

9. Համապատասխանության նշանի տրամադրման կամ օգտագործման համար վճար չի գանձվում: 

10. Տեխնիկական կանոնակարգերի պահանջներին համապատասխանելու դեպքում համապատասխանության նշանը դրվում է արտադրանքի փաթեթի կամ պիտակի վրա, իսկ գործընթացների համար` օգտագործվում է գովազդային նյութերում:

11. Համապատասխանության նշանով նույն արտադրանքը միաժամանակ կարող է կրել նաև այլ համապատասխանությունը  փաստող օտարերկրյա նշաններ` պայմանով, որ համապատասխանության նշանի հետ տվյալ նշանները թյուրիմացություն չեն առաջացնի: Այլ նշաններ կարող են կիրառվել այն պայմանով, որ նշանների կիրառման հետևանքով համապատասխանության նշանի տեսանելիությունն ու հստակությունը չեն վատթարանա:

12. Տեխնիկական կանոնակարգերով նախատեսված համապատասխանության գնահատման չենթարկված արտադրանքի և գործընթացների համար արգելվում է համապատասխանության նշանի կիրառումը:

Հավելված N 2

ՀՀ կառավարության 2013 թվականի

……… …-ի N ….. –Ն որոշման

ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻՆ ՀԱՄԱՊԱՏԱՍԽԱՆՈՒԹՅՈՒՆԸ ՀԱՎԱՍՏՈՂ ՀԱՄԱՊԱՏԱՍԽԱՆՈՒԹՅԱՆ ԱԶԳԱՅԻՆ ՆՇԱՆԻ ՆՄՈՒՇԸ (ՆԿԱՐԱԳԻՐԸ)
1. Համապատասխանության նշանը բաղկացած է հետևյալ տառերից` Հ, Տ և Կ, ինչը համապատասխանաբար նշանակում է «Հայաստանի Տեխնիկական Կանոնակարգ»:

2. Համապատասխանության նշանի գրաֆիկական պատկերը ներկայացված է Ձև 1-ում:

3. Համապատասխանության նշանը կիրառելիս պետք է ապահովվի համապատասխանության նշանի հստակությունը և տեսանելիությունը, ինչպես նաև մակնշվածքի ամրությունը: 
4. Համապատասխանության նշանը օվալաձև է, սև արտաքին գծով տարանջատվում է ընդհանուր ֆոնից: Նշանի ներքին մասում սպիտակ դաշտ է, որի կենտրոնում պատկերված են սև գույնի «ՀՏԿ» տառերը:

5. Համապատասխանության նշանի բարձրության և լայնության միջև պետք է պահպանվի 2:5 հարաբերակցություն: Համապատասխանության նշանի բարձրությունը պետք է լինի 5մմ-ից ոչ պակաս:

6. Համապատասխանության նշանի ներքևի մասում պետք է նշվի տվյալ մարմնի համար նախատեսված նույնականացման կոդը:

Ձև 1. Համապատասխանության նշանի գրաֆիկական պատկեր
                                                                                    
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

                    ՂԵԿԱՎԱՐ     






 Դ. ՍԱՐԳՍՅԱՆ
ՀԻՄՆԱՎՈՐՈՒՄ

«ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻՆ ՀԱՄԱՊԱՏԱՍԽԱՆՈՒԹՅՈՒՆԸ ՀԱՎԱՍՏՈՂ ՀԱՄԱՊԱՏԱՍԽԱՆՈՒԹՅԱՆ ԱԶԳԱՅԻՆ ՆՇԱՆԻ ՆՄՈՒՇԸ (ՆԿԱՐԱԳԻՐԸ), ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ 9-Ի ԹԻՎ 1281-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

«Տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի (նմուշի նկարագրի), ինչպես նաև համապատասխանության ազգային նշանի կիրառման պահանջների սահմանումը կարևորվում է նրանով, որ վերջինիս ընդունումից հետո տվյալ նշանի մակնշման համար պատասխանատվություն կրող արտադրանք արտադրողին կամ Հայաստանի Հանրապետությունում  գտնվող նրա ներկայացուցչին հնարավորություն կընձեռնվի համոզվելու գործող տեխնիկական կանոնակարգերի բոլոր հիմնական պահանջներով արտադրանքի համապատասխանության մեջ` տվյալ արտադրանքը ենթարկելով համապատասխան տեխնիկական կանոնակարգերով նախատեսված համապատասխանության գնահատման ընթացակարգերին:
Միաժամանակ, հաշվի առնելով այն հանգամանքը, որ Հայաստանի Հանրապետությունում առկա են արտադրանքի այնպիսի տեսակներ, որոնց վրա տարածվում են համապատասխանության ազգային նշանի կիրառում նախատեսող մի քանի տեխնիկական կանոնակարգեր, ուստի, տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի (նմուշի նկարագրի), ինչպես նաև համապատասխանության ազգային նշանի կիրառման պահանջների սահմանումը, որի միջոցով կհստակեցվի տվյալ համապատասխանության ազգային նշանով մակնշումը, հնարավորություն կընձեռնվի փաստելու տվյալ արտադրանքի համապատասխանությունը կիրառվող բոլոր տեխնիկական կանոնակարգերի հանդեպ:

Որոշման ընդունումից հետո ՀՀ կառավարության կողմից կարգելվի Հայաստանի Հանրապետությունում համապատասխանությունը հավաստող համապատասխանության ազգային նշանի կիրառումը տեխնիկական կանոնակարգերով նախատեսված համապատասխանության գնահատման չենթարկված արտադրանքի և գործընթացների համար, ինչպես նաև լիազորություն կընձեռնվի միայն արտադրողին կամ Հայաստանի Հանրապետությունում  գտնվող նրա լիազոր ներկայացուցչին անվճար հիմունքներով կիրառելու Հայաստանի Հանրապետությունում համապատասխանությունը հավաստող համապատասխանության ազգային նշանը:

2. Ընթացիկ իրավիճակը և խնդիրները

Հաշվի առնելով ԵՄ խորհրդատվական խմբի կողմից արված դիտողություններն ու առաջարկները, ըստ որի 765/2008/EC կանոնակարգի հոդված 30-ի համաձայն` CE մակնշումը կարող է գործածվել միայն ԵՄ դիրեկտիվների հետ ամբողջական համապատասխանությունը ցույց տալու համար: Այդ իսկ պատճառով, մինչև դիրեկտիվների մոտարկման ամբողջական իրականացումը հաստատող համապատասխանության հավաստման և արդյունաբերական արտադրանքի ընդունման վերաբերյալ համաձայնագրին պաշտոնապես միանալը Հայաստանի Հանրապետության օրենքների հետ համապատասխանությունը ցույց տալու համար CE մակնշումը չի կարող գործածվել Հայաստանի Հանրապետությունում: Սա յուրահատուկ համաձայնագիր է, որը, ամենայն հավանականությամբ, կարող է Խոր և Համապարփակ Ազատ Առևտրի Գոտու (ԽՀԱԱԳ) բաղկացուցիչ մասը լինել:

Հայաստանի Հանրապետությունը, որպես ժամանակոր միջոց, CE մակնշմանը հավասարազոր մակնշման կարիք ունի, որը բացառապես Հայաստանում կունենա արտադրված ապրանքների համար ԵՄ նոր մոտեցման դիրեկտիվների վրա հիմնված տեխնիկական կանոնակարգերի հետ կապված հստակ սահմանված դեր, ինչը նախատեսված է «Տեխնիկական կանոնակարգման մասին» Հայաստանի Հանրապետության օրենքով:

Միաժամանակ հաշվի առնելով այն հանգամանքը, որ CE մակնշումը կարող է գործածվել միայն ԵՄ յուրահատուկ ներդաշնակեցված օրենսդրությանը համապատասխանությունը ցույց տալու համար, ուստի CE մակնշումը ուղղակիորեն չի կարող կիրառվել Հայաստանի Հնարապետության կողմից: Հետևաբար, որպես անցումային կարգավորում, հայկական տեխնիկական կանոնակարգերի համապատասխանությունը հավաստելու համար անհրաժեշտ է կիրառել որևէ այլընտրանքային նշան, մասնավորապես` ՀՏԿ:

3. Տվյալ բնագավառում իրականացվող քաղաքականությունը

Ներկայումս այս բնագավառում իրականացվում են մի շարք բարեփոխումներ, ԵՄ դիրեկտիվների հետ ամբողջական համապատասխանությունը ցույց տալու համար իրականացվում է դիրեկտիվների մոտարկման գործընթաց, ինչը կնպաստի և խթան կհանդիսանա Հայաստանի Հանրապետության արտադրողների` ԵՄ երկրներ արտադրանքի արտահանման համար:

4. Կարգավորման նպատակը և բնույթը

«Տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի նմուշը (նկարագիրը), կիրառման կարգը հաստատելու և Հայաստանի Հանրապետության կառավարության 2004 թվականի սեպտեմբերի 9-ի «Համապատասխանության ազգային նշանի պատկերն ու դրան ներկայացվող տեխնիկական պահանջները և կիրառման կարգը հաստատելու մասին» թիվ 1281-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունման նպատակն է հավաստել, որ արտադրված արտադրանքը համապատասխանում է Հայաստանի Հանրապետության տեխնիկական կանոնակարգերով սահմանված պահանջներին:
5. Նախագծի մշակման գործընթացում ներգրավված ինստիտուտները և անձիք

Իրավական ակտի նախագծի մշակումն իրականացվել է Հայաստանի Հանրապետության էկոնոմիկայի նախարարության և Հայաստանի Հանրապետությունում Եվրամիության խորհրդատվական փորձագիտական խմբի հետ համատեղ:

6. Ակնկալվող արդյունքը

Հաշվի առնելով այն հանգամանքը, որ Հայաստանի Հանրապետությունը, որպես ժամանակոր միջոց, CE մակնշմանը հավասարազոր մակնշման կարիք ունի, որը բացառապես Հայաստանում կունենա արտադրված ապրանքների համար ԵՄ նոր մոտեցման դիրեկտիվների վրա հիմնված տեխնիկական կանոնակարգերի հետ կապված հստակ սահմանված դեր, ապա «Տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի նմուշը (նկարագիրը), կիրառման կարգը հաստատելու և Հայաստանի Հանրապետության կառավարության 2004 թվականի սեպտեմբերի 9-ի «Համապատասխանության ազգային նշանի պատկերն ու դրան ներկայացվող տեխնիկական պահանջները և կիրառման կարգը հաստատելու մասին» թիվ 1281-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունումը հնարավորություն կընձեռնի որպես անցումային կարգավորում, կիրառել ՀՏԿ ազգային նշանը, որից հետո Հայաստանի Հանրապետության օրենսդրությունը ամբողջական և լիովին մոտարկելով ԵՄ օրենսդրությանը, Հայաստանի Հանրապետության արտադրողը կկարողանա կիրառել CE մակնշումը:
7. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                           ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

«ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻՆ ՀԱՄԱՊԱՏԱՍԽԱՆՈՒԹՅՈՒՆԸ ՀԱՎԱՍՏՈՂ ՀԱՄԱՊԱՏԱՍԽԱՆՈՒԹՅԱՆ ԱԶԳԱՅԻՆ ՆՇԱՆԻ ՆՄՈՒՇԸ (ՆԿԱՐԱԳԻՐԸ), ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ 9-Ի ԹԻՎ 1281-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի նմուշը (նկարագիրը), կիրառման կարգը հաստատելու և Հայաստանի Հանրապետության կառավարության 2004 թվականի սեպտեմբերի 9-ի «Համապատասխանության ազգային նշանի պատկերն ու դրան ներկայացվող տեխնիկական պահանջները և կիրառման կարգը հաստատելու մասին» թիվ 1281-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

     ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                        ՏԻԳՐԱՆ ԴԱՎԹՅԱՆ

ՏԵՂԵԿԱՆՔ
«ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻՆ ՀԱՄԱՊԱՏԱՍԽԱՆՈՒԹՅՈՒՆԸ ՀԱՎԱՍՏՈՂ ՀԱՄԱՊԱՏԱՍԽԱՆՈՒԹՅԱՆ ԱԶԳԱՅԻՆ ՆՇԱՆԻ ՆՄՈՒՇԸ (ՆԿԱՐԱԳԻՐԸ), ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ 9-Ի ԹԻՎ 1281-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջանում:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                      ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
«Տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի նմուշը (նկարագիրը), կիրառման կարգը հաստատելու և Հայաստանի Հանրապետության կառավարության 2004 թվականի սեպտեմբերի 9-ի թիվ 1281-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                ՏԻԳՐԱՆ ԴԱՎԹՅԱՆ
ԱՄՓՈՓԱԹԵՐԹ
«Տեխնիկական կանոնակարգերի պահանջներին արտադրանքի համապատասխանությունը հավաստող համապատասխանության ազգային նշանի նմուշը (նկարագիրը), կիրառման կարգը հաստատելու և Հայաստանի Հանրապետության կառավարության 2004 թվականի սեպտեմբերի 9-ի թիվ 1281-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ քաղաքաշինության նախարար

(01/12.2/2198-12 առ 2012-05-16)
	Որոշման նախագծի հավելվածի «Նկար 2»-ի համար նշել համապատասխանության նշանի բարձրության նվազագույն չափսը:
	Ընդունվել է:


	Որոշման նախագծի 7-րդ կետը խմբագրվել է և սահմանվել է համապատասխանության նշանի բարձրության նվազագույն չափսը:



	2.
	ՀՀ առողջապահության նախարար

(05/4341-12 առ 2012-05-22)


	Որոշման նախագծի վերաբերյալ դիտողություններ և առաջարկություններ չկան:
	
	

	3.
	ՀՀ գյուղատնտեսության նախարար

(05/4302-12 առ 2012-05-18)
	Նախագծի հավելվածի. 

1. 2-րդ կետի <որով մակնշվում է կամ> բառերը փոխարինել <ում կողմից մակնշվում է կամ ով> բառերով,

2. 11-րդ կետի <ճանապարհով> բառը փոխարինել <եղանակով> բառով, իսկ <քայքայվելու> բառը` <ջնջվելու> բառով,

3. 16-րդ կետի <խառնաշփոթ> բառը փոխարինել <թյուրիմացություն> բառով,

4. 17-րդ կետում հստակեցնել անհամապատասխանության վերացման ընթացակարգը:

5. 18-րդ կետի <տարածման> բառը փոխարինել <իրացման> բառով:
	Ընդունվել է:

Ընդունվել է:

Ընդունվել է:

Չի Ընդունվել:

Ընդունվել է:


	Որոշման նախագծում կատարվել է համապատասխան փոփոխություն:

Որոշման նախագծում կատարվել է համապատասխան փոփոխություն:

Որոշման նախագծում կատարվել է համապատասխան փոփոխություն:

Դիտողությունը չի ընդունվել, քանի որ «Տեխնիկական կանոնակարգման մասին» ՀՀ օրենքի 27-րդ հոդվածի 4-րդ կետով արդեն իսկ հստակ սահմանված է  անհամապատասխանության վերացման ընթացակարգը:

Որոշման նախագծում կատարվել է համապատասխան փոփոխություն:

	4.
	ՀՀ էներգետիկայի և բնական պաշարների նախարար

(05/4395-12 առ 2012-05-22)
	Որոշման նախագծի վերաբերյալ դիտողություններ և առաջարկություններ չկան:
	
	

	5.
	ՀՀ ֆինանսների նախարար

(05/4421-12 առ 2012-05-23)
	1.Կարգի 7-րդ կետում նշվում է, որ համապատասխանության նշանի հա​մամասնությունները պետք է նույնությամբ համապատասխանեն 2-րդ նկարում ներ​կա​յաց​ված չափսերին, սակայն 2-րդ նկարում, ինչպես նաև ամբողջ կարգում հա​մա​պա​տաս​խա​նության նշանի չափսերի (թվային արտահայտությամբ), դրա չափման միավորների (սմ, մմ), ինչպես նաև զետեղման վայրի վերաբերյալ որևէ տեղեկատվություն ներկայացված չէ (նման տեղեկատվություն առկա է գործող որոշման մեջ):

2.Կարգի 12-րդ կետում անհրաժեշտ է հստակեցնել, թե կոնկրետ ով է հանդիսանում «հա​մապատասխանության գնահատման նշանակված մարմին» և տեխնիկական կա​նո​նա​կար​գման օբյեկտ հանդիսացող արտադրանքի դեպքում այդ մարմինն ինչ ընթացակարգով է  տրամադրում համապատասխանության նշանը:
	Ընդունվել է:

Չի ընդունվել:
	Որոշման նախագծի 7-րդ կետը խմբագրվել է և սահմանվել է համապատասխանության նշանի բարձրության նվազագույն չափսը:
Դիտողությունը չի ընդունվել, քանի որ «Տեխնիկական կանոնակարգման մասին» Հայաստանի Հանրապետության օրենքում արդեն իսկ հստակ սահմանված են և´ համապատասխանության գնահատման նշանակված մարմինը (2-րդ հոդված  1-ին կետ 20-րդ ենթակետ) և´համապատասխանության գնահատման ընթացակարգը (2-րդ հոդված  1-ին կետ 19-րդ ենթակետ):

	6.
	ՀՀ արդարադատության նախարար  
(05/4958-12 առ 2012-06-08)
	Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: Այսպես`

1. Նախագծի 18-րդ կետի կապակցությամբ անհրաժեշտ է նկատի ունենալ ՀՀ Սահմանադրության 83.5-րդ հոդվածի 2-րդ մասի դրույթները, որոնց համաձայն՝ բացառապես ՀՀ օրենքներով են սահմանվում իրավաբանական և ֆիզիկական անձանց իրավունքների սահմանափակումները: Այդ առումով նախագծի  1-ին կետով հաստատված «Տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի նմուշը (նկարագիրը) և կիրառման կարգ»-ի /այսուհետ` կարգ/ 18-րդ կետում նշված «օրենսդրությամբ» բառն անհրաժեշտ է փոխարինել «օրենքով» բառով: 


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3.  Նախագծում իրավական այլ ակտերի նորմերի անհարկի կրկնություններ առկա չեն:

4.  Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասնակի պահպանված չեն: Այսպես`

1) Նախագծի 2-րդ կետում նշված «Սույն որոշումն ուժի մեջ մտնելու օրվանից» բառերն անհրաժեշտ է հանել` նկատի ունենալով նախագծի 3-րդ կետի դրույթները:

2) Կարգի 1-ին կետում «սահմանվում են» բառերն անհրաժեշտ է  փոխարինել «կարգավորվում են» բառերով, իսկ «պահանջները» բառը` «պահանջների հետ կապված հարաբերությունները» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:
3) Կարգի 15-րդ կետում նշված «իսկ գործընթացների համար` օգտագործվում է գովազդային նյութերում» արտահայտությունը պարզաբանման և խմբագրման կարիք ունի` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

4)  Կարգի 19-րդ կետում նշված «նկար 1.» և «նկար 2.»-ն անհրաժեշտ է ձևակերպել առանձին հավելված 1-ի տեսքով` համաձայն «իրավական ակտերի մասին» Հայաստանի Հանրապետության օրենքի 37-րդ հոդվածի 5-րդ մասի պահանջների:

7. Նախագիծն անհրաժեշտ է համապատասխանեցնել սույն եզրակացության 1-ին և 6-րդ կետում նշված պահանջներին: 
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

	7.
	ՀՀ կառավարություն

(3050/5895-12 առ 2012-07-10)


	Նախագիծն անհրաժեշտ է խմբագրել, դրա մեջ ներառելով երկու հավելված, որոնցից առաջինը պետք է լինի տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի կիրառման կարգը, իսկ երկրորդը տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի նմուշը (նկարագիրը), որը կպարունակի համապատասխան գրաֆիկական պատկերներ և տեքստի տեսքով նկարագրություն գույնի, չափսերի, համամասնությունների և այլ նմանատիպ խնդիրների վերաբերյալ:

Նախագծի հավելված 1-ի 2-րդ կետից անհրաժեշտ է հանել <<արդյունաբերական>> բառը, քանի որ համաձայն «Տեխնիկական կանոնակարգման մասին» Հայաստանի Հանրապետության օրենքի 2-րդ հոդվածի 1-ին մասի 6-րդ կետի համաձաին արտադրանք է հանդիսանում ցանկացած արդյունաբերական և գյուղատնտեսական արտադրանք, այդ թվում` կենդանական և բուսական ծագում ունեցող արտադրանք: Արտադրանք են համարվում նաև սպառման համար մատակարարվող էլեկտրական և ջերմային էներգիան, բնական և հեղուկ գազը, ջուրը, քաղաքաշինության բնագավառի շենքերը և շինությունները և դրանց հետ կապված գործընթացները: Միաժամանակ «Տեխնիկական կանոնակարգման մասին» Հայաստանի Հանրապետության օրենքի 2-րդ հոդվածի 2-րդ մասի համաձայն տեխնիկական կանոնակարգով սահմանված համապատասխանության ազգային նշանը կիրառվում է տվյալ տեխնիկական կանոնակարգի պահանջներին համապատասխանող և օբյեկտ հանդիսացող ողջ արտադրանքի համար:

Նախագծում անհրաժեշտ է նաև նշել, որ դրանում օգտագործվող հասկացություններն ունեն այն իմաստը, որը սահմանված է «Տեխնիկական կանոնակարգման մասին» Հայաստանի Հանրապետության օրենքի 2-րդ հոդվածում:

Նախագծի հավելված 1-ի 3-րդ կետում <<Հայաստանի Հանրապետությունում  գտնվող նրա ներկայացուցիչը, ում կողմից մակնշվում է կամ ով կրում է պատասխանատվություն տվյալ նշանի մակնշման համար>> բառերի իմաստը պարզ չէ:

Նախագծի հավելված 1-ի 3-րդ կետը և 10-րդ կետի 2-րդ նախադասությունը  անհրաժեշտ է հանել, քանի որ դրանք դուրս են կարգի կարգավորման առարկայից:

Նախագծի հավելված 1-ի 4-րդ կետը խմբագրման և հստակեցման կարիք ունի:

Նախագծի հավելված 1-ի 7-րդ և 8-րդ կետերն անհրաժեշտ է խմբագրել, քանի որ համամասնությունը չի կարող սահմանվել նկարով, այն պետք է սահմանվի որպես համամասնություն պատկերի երկարության և լայնաթյան միջև:

Նախագծի հավելված 1-ի 9-րդ կետում անհրաժեշտ է հստակեցնել, որ նշանի վրա տառերը սև են՝ սպիտակ ֆոնի վրա:

Նախագծի հավելված 1-ի 10-րդ կետն անհրաժեշտ է համապատասխանեցնել «Տեխնիկական կանոնակարգման մասին» Հայաստանի Հանրապետության օրենքի 25-րդ հոդվածի 2-րդ մասի դրույթներին:

Նախագծի հավելված 1-ի 12-րդ կետի վերջին նախադասությունը հստակեցման կարիք ունի, քանի որ պարզ չէ <<նույնականացման կոդը պայմանական է>> արտահայտության իմաստը:

Նախագծի հավելված 1-ի 15-րդ կետն անհրաժեշտ է համապատասխանեցնել «Տեխնիկական կանոնակարգման մասին» Հայաստանի Հանրապետության օրենքի 25-րդ հոդվածի 5-րդ մասի դրույթներին:

Նախագծի հավելված 1-ի 17-րդ կետը սահմանում է պարտականություն մասնավոր անձանց համար, որը համաձայն ՀՀ Սահմանադրության 83.5 կարող է սահմանվել միայն օրենքով:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:



	8.
	Հայաստանի արդյունաբերողների և գործարարների (գործատուների) միություն

(06 առ 2013-02-04)

	Որոշման մեջ նշել, որ համապատասխանության ազգային նշանի կիրառումը վերաբերում է ոչ միայն պարենային ապրանքներին:

Որոշումն ուժի մեջ մտցնել պաշտոնական հրապարակումից 6 ամիս հետո:
	Չի ընդունվել
Ընդունվել է մասամբ:


	Առաջարկութունը չի ընդունվել, քանի որ համապատասխանութ յան ազգային նշանը դրվում է միայն համապատասխանութ յան գնահատման արդյունքում: Տեխնիկական կանոնակարգով սահմանված համապատասխանութ յան ազգային նշանը կիրառվում է տվյալ տեխնիկական կանոնակարգի պահանջներին համապատասխանող և դրա օբյեկտ հանդիսացող ողջ արտադրանքի համար, ուստի, նման հղման անհրաժեշտություն . չկա, քանի որ սննդամթերքի անվտանգության ոլորտը սահմանող օրենսդրության մեջ դեռևս ոչ մի փոփոխություն չի կատարվել, այսինքն դեռևս տեխնիկական կանոնակարգերով են սահմանվում պարենային արտադրանքի անվտանգության կանոնները և սահմանափակումները: 
Կատարվել է համապատասխան փոփոխություն` ժամկետը երկարաձգվել է:

	9.
	ՀՀ կառավարության 

(02/23.17/2113-13 առ 2013-02-15)
	Քննարկել տեխնիկական կանոնակարգերի պահանջներին համապատասխանությունը հավաստող համապատասխանության ազգային նշանի կիրառման կամավոր լինելու հարցը:
	Ընդունվել է:
	Կատարվել է համապատասխան փոփոխություն (որոշման նախագծի 5-րդ կետ):


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                        ՏԻԳՐԱՆ ԴԱՎԹՅԱՆ

